ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
Նախագծի ընդունումը պայմանավորված է ՀՀ սահմանամերձ համայնքների բնակիչների կենսապայմանների բարելավման նպատակով ՀՀ կառավարության կողմից 2014 թվականի դեկտեմբերի 18-ին ընդունված N1444-Ն որոշման կիրառումն ապահովելու և ՀՀ Արարատի, Գեղարքունիքի, Սյունիքի, Վայոց ձորի և Տավուշի մարզերի սոցիալական աջակցություն ստացող սահմանամերձ բնակավայրերի բնակիչ-բաժանորդների կողմից սպառած էլեկտրաէներգիայի, բնական գազի և ջրօգտագործողների կողմից օգտագործած ոռոգման ջրի սակագնի մասնակի փոխհատուցման, ինչպես նաև անշարժ գույքի հարկի փոխհատուցման անհրաժեշտությամբ:
1. Ընթացիկ իրավիճակը և իրավական ակտի ընդունման անհրաժեշտությունը
2023 թվականի ՀՀ պետական բյուջեով որպես աջակցություն սահմանամերձ համայնքներին հատկացվել է 973,672.6 հազար դրամ, որը ՀՀ կառավարության 23.02.2023թ. N 243-Ն որոշմամբ բաշխվել է համապատասխան մարզպետների աշխատակազմերի և Ջրային կոմիտեի միջև։ Հարկ ենք համարում նշել, որ 2022 թվականին փաստացի ծախսը կազմել է 988,933.7 հազար դրամ, այսինքը շուրջ 15 մլն դրամով ավել, քան 2023 թվականին հատկացված գումարը։
Կատարված փաստացի ծախսերի վերլուծությունը ցույց է տալիս, որ մնացորդ գումարը չի բավարարելու 1212-12003 «Պետական աջակցություն սահմանամերձ համայնքներին» միջոցառման ամբողջական կատարումն ապահովելու համար՝ հաշվի առնելով նաև, որ սահմանամերձ բնակավայրերում են տեղավորվել Լեռնային Ղարաբաղից բռնի տեղահանված ընտանիքներ։
Մասնավորապես նախնական հաշվարկներով՝ 
ՀՀ Արարատի մարզպետի աշխատակազմին մինչև տարեվերջ անհրաժեշտ է ևս 300.0 հազ. դրամ, 
ՀՀ Գեղարքունիքի մարզպետի աշխատակազմին՝ 1 700.0 հազ. դրամ, 
ՀՀ Սյունիքի մարզպետի աշխատակազմին՝ 3 500.0 հազ. դրամ, 
ՀՀ Վայոց ձորի մարզպետի աշխատակազմին՝ 2 300.0 հազ. դրամ, 
ՀՀ Տավուշի մարզպետի աշխատակազմին՝ 13 900.0 հազ. դրամ, 
Ջրային կոմիտեին՝ 10 000.0 հազ. դրամ։
3.	Կարգավորման նպատակը և բնույթը
[bookmark: _GoBack]	Կարգավորման նպատակը սահմանամերձ համայնքների բնակիչների կողմից սպառած բնական գազի, էլեկտրաէներգիայի և ջրօգտագործողների կողմից օգտագործած ոռոգման ջրի սակագների 2023 թվականի համար ամբողջական փոխհատուցումն է, որի արդյունքում մատակարար կազմակերպությունների հանդեպ պարտավորություններ չեն առաջանա: Նախագծի վերաբաշխման արդյունքում  առաջարկում ենք նաև  168,300.0 հազ դրամը ուղղել ՀՀ կառավարության պահուստային ֆոնդ։
	4. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է ՀՀ տարածքային կառավարման և ենթակառուցվածքների նախարարության և ՀՀ Տավուշի մարզպետի աշխատակազմի կողմից։
5.	Ակնկալվող արդյունքը
	Որոշման նախագծի ընդունումով սահմանամերձ համայնքներին ցուցաբերվելու է պետական աջակցություն՝ բնակիչներին բնական գազի, էլեկտրաէներգիայի և ոռոգման ջրի սակագների մասնակի փոխհատուցում տրամադրելու համար:
6. Տեղեկատվություն
«Հայաստանի Հանրապետության 2023 թվականի պետական բյուջեում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2023 թվականի պետական բյուջեում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
7. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության որոշման նախագիծը բխում է ՀՀ կառավարության ՀՀ կառավարության 2021 թվականի նոյեմբերի 18-ի N 1902-Լ որոշման «Հայաստանի Հանրապետության կառավարության 2021-2026 թվականների գործունեության միջոցառումների» ծրագրի 2-րդ կետի 2.1 «Սահմանամերձ համայնքների բնակիչների սոցիալ-տնտեսական վիճակի բարելավմանն ուղղված աջակցության ծրագրերի իրականացում» կետից։

